
Lori Tribunál ba Ema Sira   

 

Seksaun ribunál móvel konduta hosi tribunál Distritu Suai, Iha edifisu governu 

nian iha Maliana vila. Photo Programa Sistema ba Justisa PNUD nian. 

Ainaro-Iha sala tribunál provizóriu iha Ministériu Agrikultura ninia edifisiu iha 

Ainaro vila, Juís José Maria de Araújo esplika hela definisaun kona-ba pena 

suspensaun ba arguidu, Jose de Jesus. 

Faktus ba kazu Jesus nian sériu loos. Iha kalan tinan foun 2009, De Jesus, 

nu’udar agrikultór subsisténsia ida, fila ba ninia uma depois halao servisu 

loron tomák iha toos no husu ba nia kaben kona-ba ninia han-kalan. Nia-

kaben resposta hodi dehan ita laiha foos iha uma. Nia hirus no hakbesik ba 

baku ninia kaben, ne’ebé mak kous hela sira nia-oan mane ho fulan rua. 

Nia-feen hasees-an no kona iha labarik nia ulun, kauza kanek iha labarik 

nia-ulun no hamate nia.    

 



 

 

 

 

Enkuantu Prokuradora Zelia Trindade husu atu fó kastigu ba tinan-4, maibé 

Juís fó kastigu suspensaun ba tinan-3, haree fila-fali husi faktu katak 

arguidu mak hanesan xefe-família ne’ebé mak haree ninia kaben no oan 

nain-3. Karik hatama tiha de Jesus ba prizaun mak Juís Araújo tauk atu 

família ne’e sai kiak.  

Maibé antes dada kazu ne’e, Juís Araujo lee de Jesus nia hahalok distúrbiu. 

“Ha’u lakohi atu rona katak o sai tiha ona hosi tribunál no hateten ba ema 

sira katak tribunál mak hasai! Ida ne’e la’ós mak agora daudaun akontese 

hela,”dehan nia.  

Juís Araújo dehan ba de Jesus katak karik iha akuzasaun kriminál ruma 

hasoru nia iha tinan-3 mai mak kastigu suspensaun ne’e ativa-fali no nia sei 

kumpri prizaun ba tinan-3 no mós kastigu sira-tuir mai nian. 

”Tinan-3 tuir-mai ne’e hanesan oportunidade ba Ita-Boot atu hadi’a-an”, nia 

dehan. 

Arguidu tuur nafatin iha ninia kadeira iha Juís ninia oin kraik, dala-ruma 

doko ulun de’it hodi simu.   

Pontu Importante Sira: 

• Programa Pilotu Tribunál móvel ne’e kria atu 

rezolve problema infra-estrutura sira hanesan 

estrada-aat no falta ba transporte, ne’ebé difikulta 

ba arguidu, sasin no vítima sira ba tribunál.  

• Planu sira atu implementa programa justisa móvel 

ne’ebé komprensivel liu atu diskute ho Ministériu 

Justisa ninia Konsellu Koordenasaun no doadór 

sira.  

 



Nia kazu mak hanesan kazu ida husi kazu bar-barak ne’ebé mak prosesa 

husi Tribunál Distritu Suai durante loron-2 husi pilotu audiénsia móvel iha 

Ainaro, ne’ebé hala’o iha 24-25 Fevereiru.  

Kazu asaltu-malu ne’ebé mak envolve feto nain-2 hanesan arguida no vítima 

feto-1 rezolve ona husi Tribunál, ho partisipasaun husi Defensór Públiku 

Marcal Mascarenhas no Prokuradora Trindade, bainhira vítima hatete katak 

nia hakarak atu dame. 

Kazu seluk – akuzasaun kona-ba persegisaun – mós rezolve ona. Vítima 

dada ona akuzasaun depois iha sesaun mediasaun intensivu, ne’ebé hala’o 

ona entre Prokuradór, defensoria públiku, sasin no vítima. 

Audiénsia sira, daudauk ho númeru ki’ik, signifika katak ema uitoan iha 

Ainaro mak tau-ain ona iha tribunál laran.  

Husi Ainaro oras-3 besik ba Tribunál Suai nian; ka oras-6 viajen husi Dili, 

Sentru Administrativu husi Sistema Justisa Formál iha Timor-Leste, ho 

estrada sira ne’ebé ladún pasável iha pontu balun. 

Inisiativa husi tribunál móvel ne’e mak ho intensaun atu rezolve problema 

infra-estrutura sira ne’ebé mak halo sai difisil liu aprezenta arguidu, sasin no 

vítima sira husi área remota hanesan Ainaro ba tribunál.  

Komesa tesi-lia ba kazu  de Jesus, juis Araoujo hateten ida ne’e hetan 

suporta hosi PNUD ba Programa Sistema Justisa (PSJ) no AUsAID Fasilita 

Justisa nian kapasita tribunál hosi ba Ainaro. Bainhira hahú audiénsia ba 

kazu de Jesus, Juís de Araújo hateten katak husi apoiu ne’ebé fó husi PNUD 



Programa Sistema ba Justisa (PSJ) no Fasilidade ba Justisa AusAid ne’ebé 

fasilita tribunál atu halo viajen mai Ainaro.  

 “Ida ne’e hanesan biban ida ba komunidade [Ainaro] atu haree knaar husi 

autór husi seitór justisa no komunidade atu aprende kona-ba sistema justisa 

formál – no [hein katak] atu hamenus númeru husi krime sira ne’ebé 

akontese iha komunidade ne’e”, nia dehan. 

Jerente Fasilidade no Fasilidade ba Justisa, Craig Ewers hatete katak tribunál 

móvel pilotu ne’e hanesan parte ida husi planu justisa móvel ida ne’ebé 

komprensivel, inklui knaar importante ida husi defensoria públika hodi lori 

justisa ba-oin no hadi’a audiénsia tribunál móvel nian.  

Depois remata tiha pilotu daudauk, PNUD no Fasilidade Justisa sei aprezenta 

detalle planu Projetu justisa móvel ba Konsellu Koordenasaun Seitór Justisa 

Timor-Leste nian ba aprovasaun finál.  

Asesora ba Justisa Seniór PNUD nian, Maria Bermudez hatete katak pilotu 

justisa móvel daudauk ne’e serve ba objetivu rua.   

“atu hasa’e sidadaun sira-nia koñesimentu kona-ba sistema justisa, 

enkuantu proteje sira-nia direitu atu asesu ba justisa; no ajuda instituisaun 

justisa sira atu to’o fatin sira ne’ebé, tanba razaun lojístika no jeográfiku, 

komunidade sira labele asesu ba sistema justisa formál”, nia dehan. 

